
Bykle kommune sin bere-

kraftspris. Smak litt på den! 

I tider med grønt skifte, 

miljømessige utfordringar 

og krav om redusert for-

ureining over heile lina kan det ikkje vere tvil 

om at berekraft blir eit nøkkelord for korleis 

ein organiserer samfunnet i tiåra som kjem—i 

smått og stort. Er noko berekraftig, ja då ber 

det seg sjølv. Er det ikkje berekraftig, høgg det 

inn i ressursar ein helst skulle ha nytta til noko 

anna. I så måte er den nyoppretta prisen for 

berekraft i Bykle kommune både framtids-

retta og rett i høve tida me er i. 

Så skal og må sjølvsagt ein slik pris vere noko 

meir enn litt pengar på bok og ein flott pla-

kett. Berekraftsprisen skal stimulere, inspirere 

og legge til rette for at fleire tenker berekraft. 

Det er eit mål ein bør kunne ha håp om å nå. 

Berekraftsprisen kan delast ut kvart år—viss 

ein har kandidatar som når opp. I det varierte 

bygdelivet i Bykle og på Hovden bør det vere 

nok av gode kandidatar både i næringslivet, 

organisasjonslivet og hjå folk flest —så her må 

det vere lov med ei viss optimisme.  

Bykle får eigen berekraftspris 
Kommunestyret i Byk-
le har vedteke at det 
skal opprettast ein be-
rekraftpris som skal 
delast ut av ord-
føraren kvart år på 17. 
mai, med atterhald 
om at det blir funne 
ein verdig mottakar 
kvart år.  

Formålet med prisen er at utmer-
kinga skal fremje og anerkjenne 
framifrå innsats innan miljøvern, naturforvaltning, berekraft og innovasjon. 
Prisen skal stimulere til auka naturomsyn og nyskapande løysingar som 
bidreg til eit meir berekraftig lokalsamfunn. Berekraftprisen består av eit 
diplom, 10.000 kr. og ein kunstnarleg utforma plakett. 

Mange i målgruppa 
Berekraftprisen kan delast ut til einskildpersonar, verksemder, organisasjo-
nar eller institusjonar i Bykle kommune som har gjennomført viktige miljø-
tiltak lokalt, utvikla nye løysingar som fremjar berekraft, bidrege til auka 
miljømedvit i lokalsamfunnet, vist særleg engasjement for naturvern eller 
har innført miljøvenlege driftsmetodar. 
– Me lev i ei tid med auka fokus på berekraft. Vi må i framtida erstatte ikkje
-fornybare ressursar med fornybare i alle delar av samfunnet, slik at framti-
dige generasjonar skal kunne leve gode liv. Vesle Noreg kan ikkje ha ansva-
ret for dette aleine, men alle må bidra på sin måte i denne omstillinga, 
også Bykle. Med denne prisen ynskjer kommunen å honorere og lyfte fram 
gode idear og tiltak som kan vise veg og inspirere andre til å vere med på 
denne store dugnaden, seier Bykle-ordførar Hans Blattman. 

Innstilling til kommunestyret 
Det er næringsavdelinga i Bykle kommune som går gjennom det som kjem 
inn av forslag på kandidatar, så er det kommunestyret som til slutt vel mel-
lom tre kandidatar under eit ordinært kommunestyremøte. Alle fastbuan-
de i kommunen kan nominere ein kandidat. Frist for nominasjon kvart år er 
15. mars. Forslag skal vere grunngjevne og forslagsstillar skal vere 
namngjeven. Prisvinnaren får høve til å ha ei utstilling, og blir oppmoda om 
å presentere arbeid/prosjekt der, og invitere skuleklassar. 
 
Har du spørsmål om berekraftprisen? Då kan du kontakte Vidar Mortensen 
i Bykle kommune på epost vidar.mortensen@bykle.kommune.no 

Bykle-ordførar Hans Blattmann 
håpar på mange gode kandi-
datar til Bykle kommune sin nye 
berekraftspris 
               (Foto: Ole Birger Lien) 

Sarvsvegen 14, 4754 Bykle 

Mån - fre: 09:00 - 14:00 

T: 37 93 85 00 

E: postmottak@bykle.kommune.no 

www.bykle.kommune.no 

Byklaren er eit kommunalt informasjonsblad. Vi tek med kunngjering om  

arrangement og aktivitetar i regi av lokale lag og organisasjonar. Innslag sendast med 

tekst og bilete til:  byklaren@bykle.kommune.no  Frist er 20. kvar månad. 

Politiske møter og saksdokument  

finn de på heimesida eller følg  QR’en 

Tømekalender 

Restavfall: 4.3,  

Matavfall: 4.3, 18.3 

Papir, glass/metall, plast: 18.3 

Tykkås gjenvinningsstasjon har ope:  
Tysdagar klokka 11-13 (næringsdrivande) 

Torsdagar klokka 12.30-18.30 (private og næringsdrivande) 

Fredagar klokka 10-13 (private) 

Første laurdag i månaden klokka 09-13 (private)  

SPRÅKKAFE HOVDEN/BYKLE BIBLIOTEK 
Frivilligsentralen inviterer til språkkafe!  
Språkkafé er ein møtestad mellom tilflyttarar og 
lokalbefolkninga, som gir høve til å treffe nye 
menneske, ha ulike aktivitetar, få praktisert 
norsk og engelsk i trygge omgjevnader og bli 
kjend med folk og staden. Vi treng frivillige som 
vil skravle – både på norsk og engelsk. 
Ta kontakt med Stine Gulowsen 
tlf 917 87 411 viss du vil vere med. 

5. mars – vi drar ned til Valle og besøker 

språkkafeen der! Transport frå Hovden grende-
hus/Bykle samfunnshus.  

19. mars – Bibliotek Hovden Grendehus 

Ta kontakt med kultur@bykle.kommune eller tlf 
90216856 hvis du har spørsmål eller vil vite 
meir!   

Onsdag 25. Mars klokka 18.00  
i Bykle samfunnshus 
“Er du forberedt?” 
Me får besøk av Jarle Løwe  
Sørensen, førsteamanuensis ved USN. 
Han skal snakke om eigenberedskap og 
korleis ein kan rigge seg for usikre tider. 
Det blir servert enkel kveldsmat i kaféen. 
Vel møtt! 

AKTIV PÅ DAGTID 

Er du heime på dagtid og ønskjer å vere med på ein aktivitet saman med andre?  

Alle kan bli med på aktivitetane, uavhengig av fysisk form. Du bestemmer sjølv intensitet og 

tempo. Målet er at du skal oppleve aktivitetsglede saman med andre! 

Bykle kommune på Bookup.no! 
Du kan no tinge buldreveggen i Hovden grendehus, og gymsalen i Bykle 
samfunnshus på bookup.no! I skrivande stund er det desse to romma 
som er tilgjengelege, men me fyller stadig på, så følg med! Adgangsbrik-
ker må foreløpig hentast i resepsjonen på grendehuset for buldreveggen, 
og i resepsjonen på rådhuset for gymsalen, men me jobbar med ei enkla-
re løysing. Om du har spørsmål kan du kontakte kultur & fritid på epost: 
kultur@bykle.kommune.no eller tlf: 902 16 856 
På bookup.no søker du opp bykle, så kjem romma fram. 

mailto:postmottak@bykle.kommune.no
http://www.bykle.kommune.no/
mailto:kultur@bykle.kommune

Hovden 
grende-
hus 
2. mars 
18:00 - 
“Håndbok 
for super-
helter” 
20:00 - 
“Wuther-
ing 
Heights” 
Bykle 
sam-
funnshus 
16. Mars 
17:30 - 
“Håndbok 
for super-
helter” 
19:30 – 
sjå bygde-
kinoen.no 
for kva 
tittel som 
kjem. 

www.bygdekinoen.no 

Viltpåkøyrslar  
er det mest av vinterstid—og jo meir snø 
jo meir vilt nær vegane. Hugs det når du 
set deg bak rattet! Er uhellet ute må ein 
ringe politiet på 02800. 

Hovden grendehus måndag 9. mars  

Boksirkelen møtest klokka 19 i biblioteket på Hovden grendehus. Me les bo-

ka “Katten” av Takashi Hiraide. Biblioteket kan skaffe boka til alle som vil 

vere med. Velkomen! Mvh  Magnus, Bykle folkebibliotek 

Bykle folkebibliotek onsdag 18. mars. 

Velkomen til fyrste boksirkel i Bykle folkebibliotek! Boksirkelen møtest klok-

ka 18 i biblioteket i Bykle samfunnshus. Me les boka “Vingebelastning” av 

Helga Flatland. Biblioteket kan skaffe boka til alle som vil vere med.  

Velkomen! Mvh Magnus, Bykle folkebibliotek 



Snart 4000 fylgjer Bykle på Friskus! 

Snart har 4000 mennes-
ke lasta ned og nyttar 
appen Friskus for å få 
med seg nyheitsmel-
dingar frå Bykle kommu-
ne. Appen er gratis å las-
te ned og bruke.  
Med Friskus får ein alle nyheiter som 
blir lagt ut på heimesida til Bykle 
kommune som eit PLING inn på mo-
biltelefonen. Sjølve saka på heimesi-
da er då bare eitt tastetrykk unna. 
Aktuelle politiske saker ligg også i 
appen. Når ein lastar Friskus ned må 
ein bare hugse på å også krysse av for 
at det er Bykle kommune ein vil 
fylgje! No er også aktivitetskalende-
ren i Friskus aktiv for kommune og 
kulturliv i Bykle! 

Folkemusikkstipend 
Gjennom eit stipend ynskjer Sparebanken 

Norge å støtte og stimulere unge folkemusi-

karar og -dansarar frå Agder og Telemark 

fylke, til vidare utvikling og formidling av 

kunsten sin. Stipendet består av eit diplom 

og ein pengesum på 50.000 kr og vert delt 

ut kvart år til ein kandidat frå Agder eller 

Telemark. På vegne av Sparebanken Norge 

vert stipendet administrert av Setesdal Spe-

lemannslag og skal delast ut i samband med 

«Setesdal Folkemusikkfestival».  For 2026 

blir stipendet delt ut på Landskappleiken på 

Hovden i tida 24.-28. juni. Søkjarar må vere 

18-30 år, aktive utøvarar, bu i Agder/

Telemark, og tiltak må innehalde ein konkret 

plan. Søknadsfrist 1. mai. Søknad til: 

post@setesdalspelemannslag.no eller i posten til 

Astri Rysstad, Malmvegen 17, 4755 Hovden. 





Til medlemmene i Hovden Sportsklubb 

20. februar-2026 

Innkalling til  
ordinært årsmøte i 
Hovden Sportsklubb 
Styret innkaller herved til årsmøte i Hov-
den Sportsklubb . Årsmøtet avholdes tors-
dag 26 mars 2026 klokken 1930 i lesesalen 
på Hovden Grendehus. Saker som et med-
lem ønsker behandlet på årsmøtet, må 
sendes styret senest 10 mars 2026 til klub-
bens e-post: post@hovdensportsklubb.no 
Forslaget skrives nøyaktig i den ordlyd det 
ønskes vedtatt. Begrunnelsen for forslaget 
og forslag til vedtak skal fremgå. 
Fullstendig sakliste med alle saksdokumen-
ter vil bli gjort tilgjengelig for medlemmene 
senest én uke før årsmøtet på klubbens 
hjemmeside:  
Årsmøte - Hovden Sportsklubb 
For å ha stemmerett og kunne velges til 
verv må man ha vært medlem av Hovden 
Sportsklubb i minst én måned, fylle minst 
15 år i det kalenderåret årsmøtet avholdes, 
og ha gjort opp sine økonomiske forpliktel-
ser til Hovden Sportsklubb. Alle medlem-
mer har uansett møterett, talerett og for-
slagsrett. 

For mer informasjon om årsmøte samt 
regler om stemmerett, valgbarhet, for-
slagsrett mv., se Hovden Sportsklubbs ved-
tekter. Ved spørsmål som gjelder årsmøtet, 
kan Atle Egeland, styreleder kontaktes på 
telefon  95192674 eller epost: 
post@hovdensportsklubb.no . 
Velkommen til årsmøte! 
Med vennlig hilsen 
Styret   

Bykle kommune med 
nytt næringsprogram 
Bykle kommune ynskjer å vere ein fagleg 

medspelar for det lokale næringslivet, leg-

ge til rette for auka kompetanse og styrka 

rettleiing og samspele tett med både eksis-

terande og komande verksemder. No er 

det utvikla eit nytt rettleiingsprogram, den 

såkalla 6-timarsmodellen.  

– Dette inneber at alle gründarar og eksis-

terande verksemder i kommunen får tilbod 

om inntil seks timar gratis førstelinerettlei-

ing i regi av næringsavdelinga, utvida bi-

stand etter behov og ikkje minst ei aktiv 

kopling mot verkemiddelapparatet, seier 

Vidar Mortensen i Brynje-prosjektet.  

mailto:post@hovdensportsklubb.no
https://www.hovdensportsklubb.no/arsmote
mailto:post@hovdensportsklubb.no


Bygdekaféen i Bykle 
Er open kvar torsdag klokka 12-14. Der kan ein både få seg ein matbit og ei god røe. 
Stad: vaksenopplæringa ved sida av Bykle rådhus. 

Årsmøte Bykle Folkeakademi 
Tysdag 10.03.2026  Kl.18.00  
på Hovden Flellstoge. 
Servering! Alle medlemmer velkomne!
Saker skal meldast til: 
Randi Steinsholt,   r.steinsholt@gmail.com 

Hovden gjenbruksbutikk 

Er du nyfiken på eller ynskjer du å vere 
frivillig i gjenbruksbutikken? Då er du er 
hjarteleg velkomen til frivilligkveld med 
nyttig informasjon måndag 2. mars kl 
16:00 i Fjellgardane Kyrkje. Det blir en-
kel matservering, sosialt og viktig infor-
masjon for deg som er frivillig, og deg 
som ynskjer å bli.  

mailto:r.steinsholt@gmail.com

Gudstenester 
Onsdag 4.3 klokka 12.30  
Andakt Bykleheimen  

Fredag 6.3 klokka 19 
Panelsamtale om menneskemøte frå Sjømannskyrkja 
Fjellgardane kyrkje 

Sundag 8.3  
Sundagsskule, Kyrkjekjeddaren klokka 16 
Gudsteneste Fjellgardane kyrkje klokka 17 

Onsdag 11.3/torsdag 12.3 klokka 19 
Misjonssambandet—møte med Åge Solsvik 
Kyrkjekjeddaren  

Fredag 13.3, laurdag 14.3, sundag 15.3 klokka 19 
Misjonssambandet—møte med Torbjørn Bjorvatn 
Kyrkjekjeddaren 

Tysdag 17.3 klokka 18 
Bøn for verda, Bykle kyrkje 

Onsdag 18.3 klokka 12.30  
Andakt Bykleheimen 

Onsdag 18.3 klokka 19 
KTU-foredrag med Tor Håkon Eiken, Kyrkjekjeddaren 

Sundag 22.3 klokka 11 
Gudsteneste Bykle kyrkje 

Sundag 22.3 klokka 16 
Sundagsskule, Kyrkjekjeddaren 

Onsdag 1.4 klokka 15 
Open kyrkje, Fjellgardane kyrkje 

Onsdag 1.4 klokka 19 
Salmar i den stille veke, Fjellgardane kyrkje 

Torsdag 2.4 klokka 19 
Gudsteneste, Bykle kyrkje 

Fredag 3.4 klokka 11 
Pasjonsgudsteneste, Hylestad kyrkje 

Sundag 5.4 klokka 09 
Høgtidsgudsteneste, Bykle kyrkje 

Agder fylkeskommune 
har ei tilskotsordning for verksemder som sysselset ungdom i 
sommarjobb! Les meir om ordninga på heimesida til Bykle 
kommune.  

http://www.bykle.kyrkja.no/Bykle

